

[image: armenia_small_emblem[1]]


 (
ՀԱՅԱՍՏԱՆԻ
 
ՀԱՆՐԱՊԵՏՈՒԹՅԱՆ
 
ԿՐԹՈՒԹՅԱՆ
, 
ԳԻՏՈՒԹՅԱՆ
,ՄՇԱԿՈՒՅԹԻ
 ԵՎ ՍՊՈՐՏԻ
 
ՆԱԽԱՐԱՐ
ՀՐԱՄԱՆ
)






   No                     			                                                                         «         »   «     »   2022 թ.



ՌԱԻՍԱ ՄԿՐՏՉՅԱՆԻ 80-ԱՄՅԱ ՀՈԲԵԼՅԱՆԻՆ ՆՎԻՐՎԱԾ
ՀԱՄԵՐԳԻ ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ 
ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

    Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ Ռաիսա Մկրտչյանի 80-ամյա հոբելյանին նվիրված համերգի կազմակերպմանն աջակցելու նպատակով՝

Հ Ր Ա Մ Ա Յ ՈՒ Մ    Ե Մ

	1. Հաստատել Ռաիսա Մկրտչյանի 80-ամյա հոբելյանին նվիրված համերգի կազմակերպման ծրագիրը` համաձայն հավելվածի:
    2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Աջակցություն հոբելյանական ծրագրերի իրականացմանը») հատկացնել 1440.0 հազար (մեկ միլիոն չորս հարյուր քառասուն հազար) դրամ՝ 2022 թվականի մարտի 29-ին Ռաիսա Մկրտչյանի 80-ամյա հոբելյանին նվիրված համերգի իրականացման ծախսերն ապահովելու համար:
3. Նախարարության ֆինանսաբյուջետային վարչության պետին` սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի ազգային ‎ֆիլհարմոնիկ նվագախումբ» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր):
   4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
  5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:
ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի
-----  ----- 2022 թ.
N ---------------- հրամանի

ԾՐԱԳԻՐ
Ռաիսա Մկրտչյանի 80-ամյա հոբելյանին նվիրված համերգի կազմակերպման

	1
	Կազմակերպության անվանում

	«Հայաստանի ազգային ֆիլհարմոնիկ նվագախումբ» ՊՈԱԿ

	2
	Կազմակերպության գտնվելու վայր
	ՀՀ, Երևան 0002, Մաշտոց 46

	3
	Ծրագրի անվանում
	Ռաիսա Մկրտչյանի ծննդյան 80-ամյակին նվիրված հոբելյանական համերգ

	3.1
	Բովանդակություն 
	2022թ. մարտ ամսին «Արամ Խաչատրյան» համերգասրահում կկայա միջոցառում՝ նվիրված ՀՀ ժողովրդական արտիստ, «Մովսես Խորենացի», Հայրենիքին մատուցած ծառայությունների համար 1-ին աստիճանի մեդալակիր, պրոֆեսոր, երգչուհի Ռաիսա Մկրտչյանի 80-ամյա հոբելյանին:
Միջոցառման ընթացքում կհնչեն սիրված երգչուհու կատարումներից և այլ հայտնի ստեղծագործություններ:

	3.2
	Նպատակ 
	Միջոցառումը նպատակ ունի մեկ անգամ ևս պատվելու ՀՀ ժողովրդական արտիստ Ռաիսա Մկրտչյանին՝ հայ էստրադային արվեստը տարածելու և հանրահռչակելու գործում ունեցած անգնահատելի ավանդի համար 

	3.3
	Անցկացման ժամկետ
	Մարտի 29, 2022թ.

	3.4
	Անցկացման վայր
	«Արամ Խաչատրյան»  համերգասրահ

	3.5
	Ակնկալվող արդյունքներ 
	Հայկական էստրադային արվեստի անվանի Երգչուհու մեծարում, նրա ստեղծագործական գործունեության  հանրահռչակում

	3.6
	Ոչ ֆինանսական ցուցանիշներ
	1 հոբելյանական համերգ, 1000 հանդիսատես

